
«Հայաստանի Հանրապետությունում թմրամոլության և թմրամիջոցների ապօրինի  շրջանառության դեմ պայքարի 2014 թվականի միջոցառումների ծրագիրը և ժամանակացույցը հաստատելու մասին» ՀՀ կառավարության որոշման

1. Ընթացիկ իրավիճակը և ակտի ընդունման անհրաժեշտությունը.
2012 թվականին ավարտվեց <<2010-2012 թվականների ընթացքում թմրամոլության և թմրամիջոցների ապօրինի շրջանառության դեմ պայքարի ազգային ծրագրի>> ժամկետը, որն ամփոփվեց 2013 թվականի հունվար ամսին: 
Սակայն, ելնելով հանրապետությունում գրանցված հանցագործությունների, ապօրինի շրջանառությունից առգրավված թմրամիջոցների վերլուծությունից, ինչպես նաև` ի կատարումն Հայաստանի Հանրապետությունում թմրամիջոցների և հոգեներգործուն նյութերի շրջանառության կանոնակարգման ու ապօրինի շրջանառության կանխարգելման միջգերատեսչական հանձնաժողովի /այսուհետ` հանձնաժողով/ աշխատակարգի 1-ին գլխի 3-րդ կետի և հանձնաժողովի 2012-2013թթ. աշխատանքների պլանի 3-րդ կետի պահանջների` անհրաժեշտություն առաջացավ մշակել «Հայաստանի Հանրապետությունում թմրամոլության և թմրամիջոցների ապօրինի  շրջանառության դեմ պայքարի 2013 թվականի միջոցառումների տարեկան ծրագիր: Ծրագրի նախագիծը 16.07.2013թ. ներկայացվել է ՀՀ կառավարության քննարկմանը, սակայն ՀՀ վարչապետի 02.08.2013թ. թիվ 02/16.10/11441-13 հանձնարարականի համաձայն նախագիծը լրամշակվել է և նախատեսվել որպես 2014 թվականի ծրագիր:
2. Կարգավորման նպատակը և բնույթը.
Ներկայացված նախագիծը նպատակ ունի ապահովել Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի ոլորտը կանոնակարգող ներպետական իրավական ակտերի կատարելագործումը, դրանց համապատասխանեցումը միջազգային պայմանագրերին, օպերատիվ կանխարգելիչ և հատուկ միջոցառումների անցկացումը, հիշյալ ոլորտի հանցագործությունների հասցված վնասի վերաբերյալ բնակչության իրազեկման բարձրացումը, նշված ոլորտի դեմ պայքարը իրականացնող ծառայողների մասնագիտական գիտելիքների կատարելագործմանը, կնպաստի միջազգային համագործակցության զարգացմանը, թմրամիջոցներ ապօրինի գործածող անձանց վերականգնողական, անչափահասների և երիտասարդության շրջանում առողջ ապրելակերպի և այլ կանխարգելիչ միջոցառումների անցկացմանը:
3. Նախագծերի մշակման գործընթացում ներգրավված ինստիտուտները և անձինք.
Նախագիծը մշակվել է հանձնաժողովի կողմից ստեղծված ժամանակավոր աշխատանքային խմբի անդամների միջոցով ներկայացված առաջարկությունների հիման վրա:
	4.Ակնկալվող արդյունքները. 
Նախագծով նախատեսված դրույթների իրականացումը կնպաստի Հայաստանի Հանրապետությունում թմրամոլության հետագա զարգացման նվազեցմանը, թմրամիջոցների, հոգեմետ նյութերի և դրանց պրեկուրսորների ապօրինի շրջանառության հետ կապված հանցագործությունների կանխարգելմանը, հիշյալ ոլորտի հանցատեսակների դեմ պայքար իրականացնող ծառայողների տեսագործնական և մասնագիտական գիտելիքների զարգացմանը, ինչպես նաև թմրամոլության և թմրամիջոցների հասցված վնասի վերաբերյալ բնակչության իրազեկմանը:
ՀՀ ՈՍՏԻԿԱՆՈՒԹՅՈՒՆ


Տ Ե Ղ Ե Կ Ա Ն Ք
«Հայաստանի Հանրապետությունում թմրամոլության և թմրամիջոցների ապօրինի  շրջանառության դեմ պայքարի 2014 թվականի միջոցառումների ծրագիրը և ժամանակացույցը հաստատելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ և  լրացումներ կատարելու անհրաժեշտության մասին

